
					ఈ పుట అచ్చుదిద్దబడ్డది

చ. అలదనుజేశ్వరుండు మృగయాపరమానసుఁ డై, నిశాచరా

వళులు భజింప మౌనికులవర్యమహోటజరాజిఁ జేరి దా

బలిమిని దాపసేంద్రతతిఁ బట్టి వధించుఁ, దదూర్జితాధ్వర

జ్వలనము లార్పఁ జేయు ననివారితశోణితవారిధారలన్. 141



తే. ధీరచక్రంబుల నడంచు, సారసవన

హననసృతిఁ బొల్చు, భూరిదోషానువృత్తి

నెనసి చెలరేఁగు, నాదానవేంద్రుఁ డవని

నవియ కావె తమిస్రనిర్వ్యాజగతులు. 142



చ. ధరణిపచంద్ర!తద్దనుజదౌష్ట్యమునన్ సకలర్షినాయకా

ధ్వరములకున్, మహాజపితృవారజపంబులకున్, వ్రతివ్రతో

త్కరములకుం, దపస్విసముదాయతపంబులకున్, సురేంద్రదు

స్తరవిఘ్నముల్ వొడమసాగెఁ జుమీ బహుకాల మెంతయున్. 143



చ. అనుపమతైక్ష్ణ్యసంచితగవాళి సురారి హరింతు, మైన మా

యనఘమహాతపోర్జితమహంబు వ్యయం బగు నంచుఁ దన్మతిం

గనము; గవాళి నయ్యసురకాంతు హరింపుము భూప! యైన నీ

యనఘ మహాతపోర్జితమహం బలఘుత్వము నొందుఁ గావునన్. 144



మ. అఖిలాస్త్రైకవిధానశాలివి, సపత్నాధీశమాయాతమి

స్రఖరాంశుండవు, జన్యభూవిహృతిసారజ్ఞుండ, వీ వౌట స

ర్వఖలధ్వంసనదక్ష! యాదనుజు సంగ్రామోర్వి బాణోద్భవ

చ్ఛిఖిఁ గూల్పం దగు దీవె, పూనుము మనస్థ్సేమంబుఁ దద్వృత్తికిన్. 145



క. అని పల్కన్ నృపతి దయా

ధుని సిల్కం బలుకువాలుదొరలం గడుఁ బా

యని యల్కం దూల్చు పలా

దునిఁ జుల్కం జేసి నియమితో నిట్లనియెన్. 146

"https://te.wikisource.org/w/index.php?title=పుట:Chandrika-Parinayamu.pdf/113&oldid=302996" నుండి వెలికితీశారు

		 ఈ పేజీలో చివరి మార్పు 8 జూలై 2020న 04:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

